
IQTISODIYOT, ATROF-MUHIT, JAMIYAT VA 
MADANIYAT O‘RTASIDAGI MUVOZANATGA 
– OBODONLASHTIRISH XIZMATLARINING 

TA’SIRI

Norkulova Dilfuza Zoxidovna
I.	f.f.d.	(PhD),	Samarqand	iqtisodiyot	va	servis	instituti
“Turizm”	kafedrasi	dotsenti

Annotatsiya:	Ushbu	maqolada	obodonlashtirish	xizmatlarining	milliy	iqtisodiyotimiz	rivojiga	ta’siri	ilmiy	jihatdan	o‘rganilgan.	
Mamlakat	 obodligi	 o‘sha	 davlatning	 ijtimoiy-iqtisodiy	 holatini	 aks	 ettirish	 bilan	 birga	 davlatlarning	 ekologik	 vaziyatlari,	
o‘sha	 davlatda	 istiqomat	 qiluvchi	 aholining	 ijtimoiy-iqtisodiy,	ma’naviy	 dunyoqarashi	 haqidagi	ma’lumot	 berishiga	 alo-
hida	e’tibor	qaratilgan.	Obodonlashtirish	xizmatlarining	barqaror	iqtisodiy	rivojlanishga	ta’sir	qilish	mexanizmlari	muhim	
ahamiyat	kasb	etishi	bo‘yicha	ilmiy	takliflar	va	tavsiyalar	berilgan.

Kalit	so‘zlar:	obodonlashtirish,	“Inson	qadri	uchun”,	iqtisodiyot	tarmoqlari,	tadbirkorlik,	maishiy	chiqindi,	“Yashil	makon”,	
iqtisodiy	rivojlanish.
Abstract:	This	article	scientifically	studies	the	impact	of	improvement	services	on	the	development	of	our	national	economy.	
Particular	attention	is	paid	to	the	fact	that	the	prosperity	of	a	country	is	reflected	by	the	socio-economic	situation	of	this	
country,	and	also	provides	information	about	the	environmental	situation	of	the	country,	the	socio-economic	and	spiritual	
worldview	of	the	population	living	in	this	country.	Scientific	proposals	and	recommendations	regarding	the	importance	of	
improvement	mechanisms	for	sustainable	economic	development	are	provided.

Key	words:	improvement,	“For	human	values”,	economic	sectors,	entrepreneurship,	household	waste,	“Green	spaces”,	
economic	development.
Аннотация:	В	данной	статье	научно	изучено	влияние	услуг	по	благоустройству	на	развитие	нашей	национальной	
экономики.	 Особое	 внимание	 уделяется	 тому,	 что	 процветание	 страны	 отражается	 социально-экономическим	
положением	этой	страны,	а	также	дает	информацию	об	экологическом	положении	страны,	социально-экономи-
ческом	и	духовном	мировоззрении	населения,	проживающего	в	этой	стране.	Приведены	научные	предложения	и	
рекомендации	относительно	важности	механизмов	благоустройства	для	устойчивого	экономического	развития.

Ключевые	 слова:	 благоустройство,	 “За	 человеческие	 ценности”,	 отрасли	 экономики,	 предпринимательство,	
бытовые	отходы,	“Зеленые	пространства”,	экономическое	развитие.

K I R I S H
Butun	dunyodagi	barcha	rivojlangan	va	rivojlanayotgan	mamlakatlar	uchun	shaharlar	hududlari	va,	ayniqsa,	

poytaxtlarning	obodonchiligi	rasmiy	hokimiyat	organlari,	siyosiy	partiyalar,	ijtimoiy	harakatlar,	ommaviy	axborot	
vositalari	 va	 keng	 aholining	 diqqat	 markazida	 bo‘lishi	 hech	 kimga	 sir	 emas.	 Shahar	 va	 shahar	 yaqinidagi	
tumanlarni	obodonlashtirish	manzalari	va	mevali	daraxt	ekinlarini	ekish	orqali	aholi	salomatligini	saqlash	bilan	

Xayitov Jamshid Xolvoyevich
“Raqamli	iqtisodiyot”	kafedrasi	assistenti.	
Samarqand	iqtisodiyot	va	servis	instituti

birga	turizm	turlari	rivojlantirilib,	bu	orqali	aholi	bandligini	ta’minlanadi.	Milliy	iqtisodiyotni	isloh	qilish	borasida	
tashqi	savdo,	soliq	va	moliya	siyosatini	liberallashtirish,	tadbirkorlikni	qo‘llab-quvvatlash	va	xususiy	mulk	daxl-
sizligini	kafolatlash,	qishloq	xo‘jaligi	mahsulotlarini	chuqur	qayta	ishlashni	tashkil	etish	hamda	hududlarni	jadal	
rivojlantirishni	ta’minlash	bo‘yicha	ta’sirchan	choralar	ko‘rilmoqda.	Mamlakatimiz	aholisining	ijtimoiy	himoyasini	
kuchaytirish	va	kambag‘allikni	qisqartirish	davlat	siyosatining	ustuvor	yo‘nalishi	sifatida	belgilanib,	aholini	yangi	
ish	o‘rinlari	va	kafolatli	daromad	manbalari	hamda	munosib	yashash	sharoitlari	bilan	ta’minlash	sifat	jihatidan	
yangi	bosqichga	ko‘tarildi.

So‘nggi	besh	yillik	islohotlarning	natijasida	mamlakatimizda	Yangi	O‘zbekistonni	barpo	etishning	zarur	siyo- 
siy-huquqiy,	 ijtimoiy-iqtisodiy	va	 ilmiy-ma’rifiy	asoslari	yaratildi.	Jahon	miqyosidagi	murakkab	 jarayonlarni	va	
mamlakatimiz	bosib	o‘tgan	taraqqiyot	natijalarini	chuqur	tahlil	qilgan	holda	keyingi	yillarda	“Inson	qadri	uchun”	
tamoyili	asosida	xalqimizning	 farovonligini	yanada	oshirish,	 iqtisodiyot	 tarmoqlarini	 transformatsiya	qilish	va	
tadbirkorlikni	jadal	rivojlantirish,	inson	huquqlari	va	manfaatlarini	so‘zsiz	ta’minlash	hamda	faol	fuqarolik	jami-
yatini	shakllantirishga	qaratilgan	islohotlarning	ustuvor	yo‘nalishlari	belgilab	berildi.	

M A V Z U G A  O I D  A D A B I Y O T L A R N I N G  T A H L I L I 
O‘zbek	tilining	izohli	lug‘atida	“obodonlashtirish	–	ko‘rkamlashtirish,	obod	qilish	chiroyli	tusga	kiritish	deya	

e’tirof	etilgan.	Shu	bilan	birgalikda	obod	ekanlik,	ko‘rkamlik,	obod	joylar	qurilishlari,	obod	etish	qurilish	ishlari”1 
–	degan	ta’riflarni	ham	juda	ko‘plab	ishlatishgan.	

Obodonlashtirish	 hududlarini	 o‘ta	 yirik,	 yirik	 va	 katta	 shaharlarga	 yondosh	 hududlar	 qishloq	 xo‘jalik	
yer-mulklari,	landshaftli-rekratsion	zonalar,	kichik	aholi	punktlari	va	boshqa	obyektlarni	o‘z	ichiga	oluvchi	ko‘ka-
lamzorlashtirilgan	obod	joylar	deyishimiz	mumkin.	Mehnat	zaxiralarini	hisoblash	va	shahar	kichik	tizimlarining	
rivojlanish	ko‘rsatkichlarini	aniqlash	shahar	markazi	atrofidagi	aholi	punktlar	bilan	har	kungi	mehnat	va	madaniy-
maishiy	aloqalarni	hisobga	olgan	holda,	obodonlashtirish	ishlarini	to‘g‘ri	va	tizimli	amalga	oshirilishini	tahlil	qilib	
borish	maqsadga	muvofiq	bo‘ladi	deb	uylaymiz.	

O‘zbekistonda	obodonlashtirish	xizmatlariga	katta	e’tibor	qaratilishini,	turli	normativ-huquqiy	hujjatlar	aso-
sida	faoliyati	takomillashtirilib,	tartibga	solinishini	ta’kidlagan	holda,	ushbu	xizmat	turlarini	rivojlantirishga	bag‘ish-
langan	 ilmiy-tadqiqotlar	 olib	 borilmaganligini	 e’tirof	 etish	 maqsadga	 muvofiq.	 Obodonlashtirish	 xizmatlarini	
samarali	rivojlantirish	hamda	ushbu	xizmat	turiga	alohida	e’tibor	qaratish	maqsadida	O‘zbekiston	Respublikasi	
Vazirlar	Mahkamasining	“Respublika	aholi	punktlarini	obodonlashtirish	ishlarini	tashkil	etishni	takomillashtirish	
chora-tadbirlari	to‘g‘risida”gi	2013-yil	10-yanvardagi	4-son	qarori	hamda	O‘zbekiston	Respublikasi	Prezidenti	
Sh.M.	Mirziyoyevning	4-iyunda	qabul	qilgan	“Aholi	punktlarini	obodonlashtirish	sohasida	ishlar	samaradorligini	
oshirishga	 doir	 qo‘shimcha	 chora-tadbirlar	 to‘g‘risida”gi	 PQ-4351-son	 qarori”ga	 e’lon	 qilindi,	 ushbu	 qarorga	
binoan,	mamlakatdagi	mavjud	shaharlar,	 tuman	markazlari,	shahar	posyolkalari	va	qishloq	aholi	punktlariga	
zamonaviy	 qiyofa	 baxsh	 etish	masalasi	 ilgari	 surildi.	Mazkur	masalani	 hal	 etishda	 respublika	 tumanlari	 va	
shaharlaridagi	mavjud	 obodonlashtirish	masalalari	 bo‘yicha	 tashkilotlar	 (bo‘linmalar)	 negizida	 obodonlashti-
rish	boshqarmalarini	 tashkil	etish	yo‘li	bilan	obodonlashtirishni	yaxshilash	yuzasidan	 izchil	choralar	ko‘rilishi	
aholi	 punktlari	 hududlarini	 obodonlashtirish	 sohasida	 davlat	 boshqaruvini	 takomillashtirish,	 obodonlashtirish	
sohasidanormativ-huquqiy	baza,	standartlar,	shaharsozlik	normalari	va	qoidalarini	ishlab	chiqish	va	yangilash	
bo‘yicha	yangi	vazifalar	belgilab	berildi.

T A D Q I Q O T  M E T O D O L O G I YA S I 
Tadqiqotni	amalga	oshirishda	obodonlashtirish	xizmatlarini	samarali	rivojlantirish	ko‘rsatkichlarini	iqtisodiy	

usullar	orqali	tahlil	qilish	natijasida	xulosa	va	takliflar	shakllantirilgan.	Bundan	tashqari,	ilmiy	tadqiqotni	amalga	
oshirishda	obodonlashtirishni	hududlarga	ajratish	orqali	o‘rganishda	analiz	va	sintez	usullaridan	samarali	foy-
dalanilgan.

T A H L I L  V A  N A T I J A L A R 
Mamlakatimizda	“Yashil	makon”	umummilliy	loyihasi	doirasida	har	yil	kamida	200	million	tup	daraxt	ekish.	

“Yashil	makon”	umummilliy	loyihasi	tashabbuslariga	mos	tarzda	mamlakatimizning	10	ta	hududida	aerobiologik	
monitoring	tizimini	yo‘lga	qo‘yish	masalasi	diqqat	markazimizda	bo‘lib	kelmoqda.

Maishiy	chiqindilarni	yig‘ishni	100	foizga,	ularni	qayta	ishlash	darajasini	2026-yilga	qadar	21	foizdan	50	
foizga	yetkazish.	Mamlakatimiz	bo‘yicha	51	ta	yer	usti	tabiiy	suv	obyektlari	(daryolar,	kichik	daryolar	va	tabiiy	
ko‘llar)ning	sanitariya-muhofaza	zonalari	va	sohil	bo‘yi	mintaqalarini	belgilash	ishlari	boshlab	yuborildi.	Mam-
lakatimizni	aholiga	qulay,	ekologik	toza	va	yashash	uchun	barcha	imkoniyatlar	mavjud	bo‘lgan	hududga	aylan- 
tirish,	 kukalamzorlashtirish	 darajasini	 30	 foizga	 yetkazish.	Orol	 dengizining	 qurigan	 tubida	 qo‘shimcha	 500	

1	 O‘zbek	tilining	izohli	lug‘ati.	O	harfi.https://ziyouz.uz/durdona-toplamlar/uzbek-tilining-izohli-lugati	(murojaat	qilish	sanasi:	28.02.22	y).	

ming	gektar	yashil	maydonlarni	barpo	etib,	2026-yil	yakuniga	qadar	ularning	umumiy	hajmini	2,5	million	gek-
targa	yoki	hududning	78	foiziga	yetkazish	masalalari	davr	talabi	bo‘lib	ulgurdi.	

Shuningdek,	 inson	 huquqlarini	 ta’minlash,	 davlat	 organlarining	 hisobdorligi	 va	 ochiqligini	 kuchaytirish	
hamda	 fuqarolik	 jamiyati	 institutlari,	 ommaviy	 axborot	 vositalarining	 roli,	 aholi	 va	 jamoat	 birlashmalarining	
siyosiy	 faolligini	oshirish	bo‘yicha	tizimli	 ishlar	amalga	oshirildi.	Ushbu	faoliyatlarning	zamirida	asosiy	e’tibor	
obodonlashtirish	xizmatlari	bilan	bog‘liq	ekanligi	hech	birimizga	sir	emas.	

Obodonlashtirish	xizmatlarining	barqaror	iqtisodiy	rivojlanishi	iqtisodiyot,	atrof-muhit,	jamiyat	va	madaniyat	
o‘rtasidagi	muvozanatga	erishishga	asoslangan.	Buning	uchun	ekologik	muvozanatni	samarali	 ishlab	chiqa-
rish,	 ijtimoiy	tenglik	va	madaniy	xilma-xillikni	uyg‘unlashtirish	zarur.	Obodonlashtirish	xizmatlarining	barqaror	
iqtisodiy	 rivojlanishi	 kelajak	 avlodlarning	 o‘z	 ehtiyojlarini	 qondirish	 qobiliyatiga	 ziyon	 yetkazmasdan,	 hozirgi	
ehtiyojlarni	 qondirishdan	 iborat.	 Obodonlashtirish	 xizmatlarining	 barqaror	 iqtisodiy	 rivojlanishning	 maqsadi	
rivoj	lanishni	cheklash	emas,	balki	uning	vaqt	o‘tishi	bilan	davom	etishini	ta’minlashdir.	

1-rasm: Obodonlashtirish xizmatlarining barqaror iqtisodiy rivojlanishga ta’sir qilish mexanizmlari 

Obodonlashtirish	xizmatlarining	barqaror	iqtisodiy	rivojlanishga	ta’sir	qilish	mexanizmlari	to‘rtta	katta	soha	
(iqtisodiy,	ekologik,	ijtimoiy	va	madaniy)larni	qamrab	oladi.	

Iqtisodiy	rivojlanish	mexanizmi	–	sohaga	oid	farmonlar,	qarorlarni	ijobiy	ta’sirini	ko‘paytirish.	Aholi	o‘rtasida	
obodonlashtirish	 xizmatlarining	mamlakat	 rivojiga	 ta’sirini	 keng	qamrovli	 targ‘ibot	 tashviqot	 qilishga	erishish	
lozim.	Iqtisodiy	darajada	atrof-muhit	va	ijtimoiy	tenglikni	hurmat	qiladigan	samarali	yo‘l	xaritalarini	ishlab	chi- 
qishga	erishish	kerak.	

Ekologik	rivojlanish	mexanizmi	–	atrof-muhit	bilan	uyg‘unlashish,	ya’ni	kerak	bo‘lsa	bolalar	bog‘chalaridan	
ularni	atrof-muhitga	qiziqishini	o‘yg‘otish	orqali	ekologiyaga	bo‘lgan	salbiy	ta’sirini	kamaytirish	kerak.	

Iqtisodiyot,	atrof-muhit,	 jamiyat	va	madaniyat	o‘rtasidagi	muvozanatga	–	obodonlashtirish	xizmatlarining	
ta’siri	orqali	erishishda	dastlab	kelajak	avlodlarining	tabiiy	resurslariga	ziyon	yetkazmasdan	hozirgi	zamon	ehti-
yojlarini	qondirish	orqali	erishish	imkoniyatlarini	izlab	topish	lozim.

Obodonlashtirish	xizmatlarining	barqaror	iqtisodiy	rivojlanishi	insonning	ijtimoiy,	siyosiy	va	madaniy	ehti-
yojlarini	qondirishni,	sog‘lom	muhitni	saqlashni	hisobga	oladi.	O‘z	navbatida,	shu	jumladan,	barqaror	rivojla-
nishning	avlodlararo	o‘lchovi,	ya’ni	kelajak	avlodlar	uchun	bir	xil	ehtiyojlarni	qondirish	xavfini	tug‘dirmaydi.

Dunyo	 bo‘yicha	 yildan	 yilga	 aholi	 sonining	 o‘sishi,	 shaharlarni	 kattalashishi	 sanoatning	 rivojlanishi,	
bularning	barchasi	shahar	obodonchiligiga,	atrof–muhitni	toza	saqlash	muammosini	paydo	bo‘lishiga,	insonlar	
hayoti	 va	 faoliyati	 uchun	 yetarli	 sharoitlarni	 yaratib	 berishdagi	 kichik–kichik	 ko‘z	 ilg‘amas	 to‘siqlarni	 paydo	
bo‘lishisha	sabab	bo‘lmoqda.	So‘nggi	o‘n	yilliklarni	ko‘zdan	kechirar	ekanmiz,	insonlarni	atrof-muhitga	va	xusu- 
san	shaharlar	obodonchiligiga	salbiy	 ta’siri	sezilarli	darajada	oshganligiga	guvoh	bo‘lamiz.	Obodonlashtirish	
sohasini	rivojlantirishda	xizmatlar	tizimini	boshqarishning	tashkiliy	shaklini	tanlashda	hududiy	omillarni	hisobga	
olish	muhim	ahamiyat	kasb	etadi.	Shaharlarni	obodonlashtirish	hamisha	eng	dolzarb	vazifa	sifatida	namoyon	
bo‘lgan.	

Shaharlarni	obodligi,	bu	o‘sha	shaharning	 ijtimoiy-iqtisodiy	ahvolini,	darajasini	aks	ettiradigan	“oyna”dir,	
shuning	uchun	rivojlangan	mamlakatlarda	mamlakat	obodligi,	uning	ekologik	vaziyatlari	to‘g‘risidagi	ma’lumot-	 
lar	jamoatchilikka	ochiq	bo‘lishi	va	jamiyatning	siyosiy	va	ijtimoiy	hayotida	yetakchi	o‘rinlardan	birini	egallashi	
bejiz	emas	albatta.	

Insoniyatning	noto‘g‘ri	olib	borayotgan	faoliyati	tufayli		yer	yuzida		ko‘plab	o‘simlik		va	hayvonlar	yo‘qolib	
ketmokda.	Million	yillar	davomida	shakllanib	 tarkib	 topgan	dunyo	manzarasi	 	 inson	 tufayli	bir	necha	o‘n	yil-
liklarda	beqiyos	darajada	o‘zgartirib	yuborildi.	Odamzod	hamma	vaqt	atrof-muhitdan	asosan	resurslar	manbayi	
sifatida	foydalanib	kelmokda.	

X U L O S A  V A  T A K L I F L A R
Xulosa	o‘rnida	shuni	alohida	ta’kidlash	joizki,	mamlakatimizning	zamonaviy	va	jozibador	qiyofasini	yaratish,	

Yangi	O‘zbekistonni	 barpo	 etish	 vatandoshlarimizning	 asosiy	maqsad	 va	muddolari	 ekan	 bu	 o‘rinda	 hayo-
timizning	barcha	sohalarida	keng	qamrovli	islohotlar	va	tub	o‘zgarishlar	ildizida	obodonlashtirish	xizmatlarining	
o‘rni	va	roliga	bo‘lgan	talab	va	ehtiyoj	kundan	–	kunga	oshib	boraveradi.	Hududlarni	obodonlashtirish,	xususan,	
joylardagi	obodonlashtirish	muammolarini	hal	etishda	mahalliy	davlat	organlari	bilan	nodavlat,	notijorat	tashki-
lotlarining	ijtimoiy	sherikchiligini	yanada	ko‘chaytirish,	obodonlashtirish	xizmatlarini	rivojlantirishda	jahon	tajri- 
basidan	foydalangan	holda	ichki	imkoniyatlarimizdan	yanada	kengroq	foydalanish	maqsadga	muvofiq	bular	edi,	
deb	uylaymiz.	Buging	uchun	har	birimiz	avvalo,	xonadonimizni,	ko‘chalarimizni,	ishlash	joylarimizni,	shu	bilan	
birgalikda	shaharlarimizni	obodligiga,chiqindilarni	alohida	idishlarga	joylashtirib	ketilayotganligiga	e’tibor	qara- 
tishimiz	zarur	deb	hisoblaymiz,	agar	yuqoriga	ko‘rsatilgan	vazifalarni	bajara	olsak,	iqtisodiyotimizning	rivojiga	
ham	katta	hissa	qo‘shgan	bo‘lamiz.

